
DURRËS
ORTOFOTO E PËRFTUAR NGA IMAZHET SATELITORE
MODELI 3D I QYTETIT TË BELSHIT
PËRFTUAR NGA TEKNOLOGJIA UAV

Në funksion të përmirësimit të planifikimit urban dhe administrimit të territorit, ASIG ka kryer një
rilevim fotogrametrik të zonës urbane të qytetit të Belshit me teknologjinë UAV (Unmanned Aerial
Vehicle). Ky rilevim mbulon një sipërfaqe prej 6.4 km² me rezolucion 4 cm, gjë e cila garanton
cilësi të lartë dhe detaje të imta për analizat gjeohapësinore në mjedisin urban. Në vijim të
procesit, u krye edhe një mision fotografimi me metodën “oblique”, e cila mundëson imazhe me
kënde të ndryshme, duke ofruar pamje reale dhe detaje të sakta të terrenit dhe objekteve.
Produktet e ofruara përfshijnë: 

Ortofoto; 
DSM (Modeli Digjital i Sipërfaqes); 
DTM (Modeli Digjital i Terrenit); 
Izoipse. 

Rilevim me teknologjinë UAV - Zona Belsh

https://geoportal.asig.gov.al/map/?fc_name=UAV_Orto_2024_2025&auto=true
https://geoportal.asig.gov.al/map/?fc_name=UAV_Orto_2024_2025&auto=true
https://geoportal.asig.gov.al/map/?fc_name=UAV_Orto_2024_2025&auto=true


ASIG në bashkëpunim me Qendrën e
Transferimit të Teknologjive Bujqësore (QTTB), si
autoritet publik përgjegjës për temën “Përdorimi i
Tokës” ka publikuar së fundmi në Gjeoportalin
Kombëtar informacionin gjeohapësinor për
shtresat e mëposhtme:

Kadastra e Vreshtit, ofron të dhëna të
standardizuara për identifikimin, regjistrimin dhe
monitorimin e të gjitha sipërfaqeve të kultivuara
me vreshta në Shqipëri. 

Kadastra e Ullirit, përfshin të dhëna për
sipërfaqet e kultivuara me ullinj në bashkitë
Elbasan, Peqin, Lushnjë, Belsh, Cërrik, Gramsh,
Kuçovë, Dimal, Roskovec, Fier, Vlorë, Mallakastër,
Berat dhe Poliçan, duke mundësuar monitorimin
e potencialeve kombëtare të sektorit,
përcaktimin e zonave të prodhimit cilësor, si dhe
forcimin e sistemit të kontrollit dhe menaxhimit
fiskal.

Publikime në Gjeoportalin Kombëtar

Informacion gjeohapësinor për temën
“Përdorimi i Tokës”

Informacion gjeohapësinor për temën
“Infrastruktura për Monitorimin e Mjedisit”

ASIG në bashkëpunim me Agjencinë Kombëtare
të Mjedisit (AKM), ka publikuar në Gjeoportalin
Kombëtar për temën “Infrastruktura për
monitorimin e mjedisit”, informacionin
gjeohapësinor të vitit 2024, i cili ofron të dhëna
mbi monitorimin e ajrit, ujërave të liqeneve,
ujërave të lumenjve (tributarët), ujërave të
lumenjve, ujërave të shkarkimeve, monitorimin
mikrobiologjik të ujërave, monitorimin e ujërave
nëntokësorë, të ujërave sipërfaqësorë dhe
monitorimin e zhurmave urbane. 

Të dhënat janë konform standardit të miratuar
me VKM-në nr. 210, datë 13.04.2023, për miratimin
e dokumentit “Standardet Shtetërore për
Specifikimet Teknike të Informacionit
Gjeohapësinor në Shqipëri” me temë
“Infrastruktura për monitorimin e mjedisit”.

Zgjerimi i Hartës Bazë - Qyteti Burrel

ASIG në cilësinë e autoritetit publik përgjegjës
për temën “Harta Bazë”, si dhe në kuadër të
zgjerimit të projektit fillestar të Hartës Bazë të
shkallës 1:2000, ka vijuar me krijimin e hartës
topografike digjitale të qytetit të Burrelit. Krijimi i
kësaj harte është realizuar me anë të
teknologjisë së rilevimit fotogrametrik 3D, duke
mbuluar një sipërfaqe të rilevuar prej 4.8 km .
Numri i shtresave të përdorura për këto rilevime
fotogrametrike 3D arrin në 180.

Qyteti Burrel

https://geoportal.asig.gov.al/map/?fc_name=kadastra_e_vreshtave&auto=true
https://geoportal.asig.gov.al/map/?fc_name=kadastra_e_ullishteve&auto=true
https://geoportal.asig.gov.al/geonetwork/srv/alb/catalog.search#/metadata/5372f361-7c85-430e-99b9-93a8dcd20405
https://geoportal.asig.gov.al/geonetwork/srv/alb/catalog.search#/metadata/5372f361-7c85-430e-99b9-93a8dcd20405
https://geoportal.asig.gov.al/map/?bbox=-79799.99999999988%2C4361850%2C1129800%2C4788150&v_layers=__igvt_layer_1%2C__lti_4415018%2C__lti_4415019%2C__lti_4415020%2C__lti_4415066%2C__lti_4415085%2C__lti_4415086%2C__lti_4415548%2CsketchesLayer%2CmeasurementsLayer&auto=true


ASIG mirëpriti më 11 shkurt 2026, përfaqësues të
lartë të EuroGeographics, në kuadër të forcimit
të marrëdhënieve ndërinstitucionale dhe
integrimit të mëtejshëm të ASIG në rrjetet
evropiane të gjeoinformacionit. Gjatë vizitës u
prezantua progresi i institucionit, zhvillimi i
infrastrukturës kombëtare të informacionit
gjeohapësinor, si dhe shërbimet digjitale.

Ky takim shërbeu si një mundësi shkëmbimi
pikëpamjesh në lidhje me perspektivat
potenciale të bashkëpunimit në të ardhmen,
forcimin e kapaciteteve institucionale dhe
harmonizimin me standardet evropiane në
menaxhimin dhe shpërndarjen e të dhënave
gjeohapësinore.

PJESËMARRJE NË AKTIVITETE
Nënshkruhet Marrëveshja e Bashkëpunimit
ASIG – AZHBR
Më 23 shkurt 2026, ASIG dhe Agjencia për
Zhvillimin Bujqësor dhe Rural (AZHBR)
nënshkruan marrëveshjen e bashkëpunimit, e
cila konsolidon bashkëpunimin institucional
për përdorimin dhe shkëmbimin efektiv të
informacionit gjeohapësinor me qëllim krijimin
dhe zhvillimin fillestar të Sistemit të Identifikimit
të Parcelave të Tokës (LPIS). 
Kjo marrëveshje mundëson ndërtimin e
shtresës referuese të LPIS përmes ortofotove;
kufijve të parcelave; modeleve të terrenit dhe
hartave topografike; përdorimin e Gjeoportalit
Kombëtar për aksesimin dhe shkëmbimin e të
dhënave; zhvillimin e kapaciteteve teknike të
stafit të AZHBR përmes trajnimeve; si dhe
mbështetjen e ASIG në fazën pilot të LPIS në
Berat dhe zgjerimin e tij. 

Vizitë e përfaqësuesve të EuroGeographics
në ASIG

Me qëllim krijimin e fotografive panoramike të gjeoreferencuara të akseve rrugore kombëtare,
ASIG ka përdorur teknologjinë e avancuar me kamera Street View 360° për të realizuar dhe
publikuar në Gjeoportalin Kombëtar fotografimin e rrugëve urbane të qytetit të Belshit, me gjatësi
prej 28 km. Gjithashtu, janë fotografuar dhe rrugët urbane të Bashkisë Vorë, përfshirë fshatrat
Marikaj dhe Prezë  në kuadër të programit “100 Fshatrat”, me një mbulim prej 25 km. 

Realizimi i fotografimit 360° të gjeoreferencuar, të rrjetit rrugor kombëtar 

Rrugë Urbane - Belsh Prezë, Vorë

https://asig.gov.al/lajme/
https://asig.gov.al/lajme/
https://asig.gov.al/lajme/
https://asig.gov.al/vizite-e-perfaqesuesve-te-eurogeographics-ne-asig/
https://asig.gov.al/vizite-e-perfaqesuesve-te-eurogeographics-ne-asig/
https://360.asig.gov.al/AlbaniaStreetView/player2/
https://360.asig.gov.al/AlbaniaStreetView/player2/

AKTIVITETE NË VIJIM

BOTA E GJEOINFORMACIONIT

Të dhëna të përditësuara për kohën e udhëtimit drejt shërbimeve shëndetësore dhe arsimit fillor në BE
Eurostat ka publikuar një version të përditësuar të dataset-it gjeohapësinor mbi aksesueshmërinë me transport
rrugor ndaj shërbimeve të kujdesit shëndetësor dhe arsimit fillor, me rezolucion të përmirësuar. Grupi i të
dhënave llogarit kohën e udhëtimit drejt shërbimit më të afërt për vitin 2020 dhe 2023, duke u bazuar në
regjistrimin e popullsisë (2021), rrjetin rrugor dhe regjistrat zyrtarë të autoriteteve publike në vendet e BE-së. Këto
të dhëna ndihmojnë identifikimin e komuniteteve me akses të kufizuar dhe mbështesin politikat rajonale të BE-së
dhe monitorimin e Objektivave të Zhvillimit të Qëndrueshëm (Sustainable Development Goals – SDGs).

Produkte të reja nga Shërbimi i Monitorimit të Tokës Copernicus

18 Mars 2026

Ekosistemi i Hapësirës së të Dhënave Copernicus (Copernicus Data Space Ecosystem – CDSE) ka vënë në
dispozicion produkte të reja të Shërbimit të Monitorimit të Tokës Copernicus (Copernicus Land Monitoring Service
– CLMS), përfshirë evapotranspirimin dhe flukset e nxehtësisë, temperaturën e sipërfaqes së ujit të liqeneve,
shtrirjen e mbulesës së dëborës, si dhe përditësime të indikatorëve të vegjetacionit. Këto grupe të dhënash
mbështesin analizat gjeohapësinore për thatësirën, ujitjen, burimet ujore, kushtet klimatike dhe gjendjen e
vegjetacionit, duke iu shërbyer institucioneve dhe ekspertëve të GIS dhe Remote Sensing.

Më 18 mars 2026, në Barcelonë, të
Spanjës, do të zhvillohet Konferenca
Ndërkombëtare për Kartografinë dhe GIS
(ICCG). Ky aktivitet synon të mbledhë
studiues, profesionistë dhe ekspertë nga
vende të ndryshme për të shkëmbyer ide,
përvoja dhe rezultate kërkimore në
fushën e kartografisë dhe GIS-it duke
ofruar mundësi për ndërtimin e
bashkëpunimeve ndërkombëtare dhe
forcimin e lidhjeve kërkimore dhe
profesionale. 

Munich Space Week
Nga data 23–27 mars 2026, në Mynih të
Gjermanisë, do të zhvillohet Munich
Space Week 2026, një aktivitet që
bashkon Samitin e Hapësirës së Re dhe
Samitin e Navigimit Satelitor. Ky event
fokusohet në hapësirën dhe navigimin
satelitor duke mbledhur përfaqësues të
industrisë, akademisë, institucioneve
dhe startup-eve për të nxitur
bashkëpunimin e vazhdueshëm,
inovacionin dhe shkëmbimin e njohurive.

23 - 27 Mars 2026

TRAJNIME PËR GJEOINFORMACIONIN 

Esri IMGIS Conference

www.geoportal.asig.gov.al

Nga data 15–17 prill 2026, në Frankfurt,
të Gjermanisë, Esri do të organizojë
Konferencën Ndërkombëtare për
Menaxhimin e Infrastrukturës dhe GIS
(IMGIS). Ky aktivitet fokusohet në
përdorimin e teknologjive  të avancuara
gjeohapësinore për të adresuar sfidat
kryesore të infrastrukturës, duke
përfshirë prezantime, workshop-e
teknike dhe sesione interaktive për
bashkëpunime profesionale dhe aftësi
praktike.

15 - 17 Prill 2026

ICCG 2026

Në kuadër të bashkëpunimit ndërinstitucional
dhe nismës për rritjen e kapaciteteve në
menaxhimin dhe përdorimin e informacionit
gjeohapësinor, ASIG zhvilloi më 23 shkurt 2026,
një trajnim të dedikuar për stafin teknik të sektorit
të Administrimit të Regjistrit Kombëtar të
Adresave, të Drejtorisë së Përgjithshme të
Gjendjes Civile.

Gjatë këtij trajnimi, ASIG ofroi asistencë teknike
për standardizimin dhe saktësimin e të dhënave
GIS për temën “Sistemi i adresave”,  si dhe trajtoi
aspektet e përdorimit praktik të Gjeoportalit
Kombëtar për aksesimin, menaxhimin dhe
vizualizimin e të dhënave gjeohapësinore.

